Dame i gospodo,

Veliko mi je zadovoljstvo pozdraviti vas u ime Goražda, grada na istoku Bosne i Hercegovine i lično ime.
Tema o kojoj danas govorim je izuzetno aktualna i u vremenu koje je ispred nas će postati još aktualnija. 
Rast ekonomije i težnja za što većim profitom proizvodi agresivne intervencije čovjeka i vladinih politika prema iskorištavanju prirodnih bogatstava. Profit je preuzeo ili preuzima primat u odnosu na zaštitu životne sredine. 
Voda i zelenilo nestaju. Svjedoci smo da sve veći broj stanovništva u svijetu ostaje bez vode za piće.
Smatram da je ovo idealno mjesto s kojeg možemo poručiti da se zalažemo za ekonomski rast u svim državama ali ne na uštrb uništavanja izvora vode, vode i zelenih površina. Indirektno, ne na uštrb zdravlja stanovništva.
Razvojem racionalnih javnih politika navedeno je moguće, istina ne tempom kako to očekuje biznis sektor. Profit ne smije biti ispred zdravlja ljudi.
Svjestan sam da je podizanje nivoa ekološke svijesti stanovništva težak proces ali proces koji nema valjanu alternativu.
Iz prethodno navedenih razloga sam kao gradonačelnik Goražda, poduzeo niz mjera i aktivnosti s ciljem zaštite rijeke Drine i izgradnje sanitarne deponije u Goraždu. 
Koliki značaj Grad Goražde poklanja zaštiti rijeke Drine najbolje govori podatak da je od strane vijeća naše jedinice lokalne samouprave, 22. mart proglašen Danom rijeke Drine, koji se nizom prigodnih sadržaja obilježava svake godine. 
Napominjem da je Drina, rijeka u istočnoj Bosni i Hercegovini koja svojim donjim tokom čini prirodnu granicu između BiH i Srbije a činila je granicu između istočnog i zapadnog dijela Rimskog Carstva. Prolazi kroz Foču, Goražde, Višegrad i Bratunac u Bosni i Hercegovini i Bajinu Baštu, Ljuboviju, Zvornik i Mali Zvornik u Srbiji.

Dame i gospodo,
S ovog mjesta dignimo naš glas kako bi se u svijetu zaustavilo uništavanje zelenih površina i izvora vode na različitim lokacijama u svijetu. Svojim autoritetom i s pozicija na kojima se nalazimo učinimo sve sto je u našoj moći da se zaustavi uništavanje zelenih površina i izvora vode. Da se zaustavi uništavanje zdravlje ljudi.

